
МЭДЭЭЛЭЛ, ДҮН ШИНЖИЛГЭЭ, ШУУРХАЙ УДИРДЛАГЫН АЛБАНЫ 
МЭДЭЭЛЭЛ, ШУУРХАЙ УДИРДЛАГЫН ТӨВИЙН 2022 ОНЫ  

НЭГДҮГЭЭР УЛИРЛЫН АЖЛЫН ТАЙЛАН 

 
2022.04.04.                                                                       Улаанбаатар хот 

 
Нэг. Удирдлага, зохион байгуулалтын чиглэлээр  

 
Тус төв нь Монгол Улсын Үндсэн хууль, Цагдаагийн албаны тухай хууль, 

Төрийн албаны тухай хууль болон бусад хууль тогтоомж, Монгол Улсын Засгийн 
газар, Хууль зүй, дотоод хэргийн яамнаас гаргасан бодлогын баримт бичгүүд, 
хөтөлбөр, төлөвлөгөө, Цагдаагийн ерөнхий газраас 2022 онд дэвшүүлсэн зорилт, 
гүйцэтгэлийн төлөвлөгөөнд тусгагдсан ажил, арга хэмжээнүүдийг хэрэгжүүлэхэд 
үйл ажиллагаагаа чиглүүлэн ажиллаа. 

Цагдаа, дотоодын цэргийн байгууллагаас 2022 онд хяналтад авч, 
хэрэгжилтийг зохион байгуулах, мэдээлэх, хяналт-шинжилгээ хийж, үнэлгээ өгөх 
бодлогын баримт бичгийн жагсаалтыг төвийн даргын зөвлөлийн ээлжит 04 дүгээр 
хурлаар хэлэлцүүлэн батлуулж, нийт 40 хөтөлбөр, төлөвлөгөө, бодлогын баримт 
бичгийн 57 төрлийн зүйл, заалтыг хэрэгжүүлэхээр тусгаж, 1 дүгээр 
улирлын  байдлаар 7 хөтөлбөр, төлөвлөгөөний хэрэгжилтийг нэгтгэн гаргаж, 
хугацаанд нь Мэдээлэл, дүн шинжилгээ шуурхай удирдлагын албанд хүргүүлэн 
ажилласан. 

Тус төв нь 2022 онд 5 зорилтын хүрээнд 46 ажил арга хэмжээг 
хэрэгжүүлэхээр гүйцэтгэлийн төлөвлөгөөг боловсруулж, Мэдээлэл, дүн шинжилгээ, 
шуурхай удирдлагын албаны даргаар  баталгаажуулж, хэрэгжилтийг хангаж 
ажиллаж байна. 

Цагдаагийн ерөнхий газрын дарга, дотоодын цэргийн командлагчаас болон 
Тэргүүн дэд, Дэд, Захиргааны удирдлагын газрын дарга, Мэдээлэл, дүн шинжилгээ, 
шуурхай удирдлагын албаны даргаас өгсөн 19 үүрэг, ажлын чиглэлийн 
хэрэгжилтийг хангаж биелэлт үр дүнг тооцон ажиллаж байна 

Байгууллагын хэмжээнд төвийн даргын тушаалаар нийт 14 орон тооны бус 
ажлын хэсэг, баг, зөвлөл, хороог шинэчлэн байгуулж, гүйцэтгэх чиг үүрэг, 
хэрэгжүүлэх ажлын төлөвлөгөөг батлуулж, хэрэгжүүлэн ажилласан.  

Алба хаагчдын ажлын гүйцэтгэл үр дүнг үнэлэх зорилгоор төвийн даргын 
2022 оны А/52 дугаар тушаалаар ажил дүгнэх шалгуур үзүүлэлт боловсруулах 
ажлын хэсгийг байгуулж, алба хаагчдын ажлыг дүгнэх шалгуур 
үзүүлэлт,   аргачлалыг боловсруулан батлуулж, хэрэгжүүлэн ажиллаж байна. 

1.1 Архив, албан хэрэг хөтлөлтийн чиглэлээр: 

Цагдаагийн ерөнхий газар болон бусад байгууллагаас ирүүлсэн нийт 259 
албан бичгийг хүлээн авч, журмын дагуу бүртгэн хариутай 182 албан бичигт хяналт 
тавьж,  120  албан бичгийг холбогдох газар, хэлтсүүдэд хүргүүлж, дуудлагын 
лавлагаа авах 22, камерын бичлэг авах 12 хүсэлтийг хүлээн авч бүртгэн хариуг өгч 
ажилласан.   

Нөхөн бүрдүүлэлтээр баримт хүлээн авах хуваарийн дагуу 2021 онд түр 
хадгалах 100,  байнга хадгалах 31 хадгаламжийн нэгжийг бүрдүүлэн ажилласан. 

1.2 Хүний нөөцийн чиглэлээр: 
Монгол улсын Шадар сайд, Хууль зүй, дотоод хэргийн сайд, Эрүүл мэндийн 

сайдын 2010 оны 7 дугаар сарын 7-ны 42/123/246 хамтарсан тушаалаар ЦЕГ-ын 
Мэдээлэл, шуурхай удирдлагын төвийг байгуулж, Захиргааны удирдлагын хэлтэс, 
Техник ашиглалтын хэлтэс, Шуурхай удирдлагын хэлтэс /101,105/, Шуурхай 
удирдлагын хэлтэс /102/, Шуурхай удирдлагын хэлтэс /103/ гэсэн 5 хэлтэс, 161 орон 
тоотойгоор ажил үүрэг гүйцэтгэхээр батлагдсан.   

Батлагдсан орон тоогоор офицер 136, ахлагч 17, энгийн 8, нийт 161 алба хаагч, 
ажилтан ажиллахаас Захиргааны удирдлагын хэлтэст мужаан 1, үйлчлэгч 
1,  Шуурхай удирдлагын хэлтэс /103/ зохицуулагч 1, нийт 3 орон тоо дутуу, 158 алба 
хаагчийн орон тоотойгоор ажиллаж байна. 

Төвийн даргын зөвлөлийн 2022 оны хуралдаанаар хэлэлцэх асуудлын 33 
заалт бүхий төлөвлөгөөг батлуулж, нийт 9 удаа хуралдан, удирдлага, зохион 
байгуулалтын 19, хүний нөөцийн 14, шагнал урамшууллын талаар 1, сахилга 
хариуцлагын 1,  нийт 35 асуудлыг тус тус хэлэлцэн шийдвэрлэж, үндсэн үйл 
ажиллагааны чиглэлээр “А” тушаал 16, Хүний нөөцийн чиглэлээр “Б” тушаал 34 тус 
тус боловсруулан танилцуулж, албажуулан ажилласан.  

Хүний нөөцийн чиглэлээр албан тушаалд томилуулах 5, албан тушаалд 
дэвшүүлэх 1, албан тушаал өөрчлөн томилуулах 2, хүүхэд асрах чөлөө олгуулах 1, 
хүүхэд асрах чөлөө цуцалж томилуулах 1, албанаас чөлөөлүүлэх 5, шагнаж 
урамшуулах 4 саналыг хүргүүлж шийдвэрлүүлсэн. 

Хүний нөөцийн бодлого, журмыг хэрэгжүүлэх, алба хаагчдын хувийн хэргийн 
болон цахим мэдээллийн сангийн баяжилт хийх ажлын хүрээнд хүний нөөцийн 
цахим сангийн мэдээллийг шинэчлэх, зөрүүтэй болон алдаатай оруулсан 
мэдээллийг хувийн хэрэг болон холбогдох тушаал шийдвэрийг үндэслэн засварлах 
зорилгоор “Хувийн хэрэг, цахим сангийн баяжилт” аяныг зохион байгуулж нийт 128 
алба хаагчийн албаны болон, хувийн мэдээлэлд тулгалт хийж, зөрүүтэй болон дутуу 
258 мэдээллийг хүний нөөцийн цахим санд шивэлт хийж, баяжуулж ажилласан.  

   1.3 Авлигаас урьдчилан сэргийлэх, ХАСХОМ чиглэлээр 
Авлигын эсрэг хууль, Авлигатай тэмцэх үндэсний хөтөлбөрийг хэрэгжүүлэх,  

авлига, ашиг сонирхлын зөрчлөөс урьдчилан сэргийлэх, хяналт тавих орон тооны 
бус салбар зөвлөлийг төвийн даргын 2022 оны А/10 дугаар тушаалаар байгуулан 
“Авлигатай тэмцэх үндэсний хөтөлбөрийг хэрэгжүүлэх арга хэмжээний хоёр дахь 
шатны төлөвлөгөө”-г 6 бүлэг 23 заалтаар гаргаж, хэрэгжилтэд нь удирдлагын зүгээс 
хяналт тавьж ажиллаж байна. 

 “Хувийн ашиг сонирхлын мэдүүлэг болон хөрөнгө, орлогын мэдүүлэг” гаргах 
120 албан тушаалтны  мэдүүлгийг цахимаар гаргуулан авч, баталгаажуулан, 
батлагдсан маягтаар мэдээ, тайланг нэгтгэж, хувийн ашиг сонирхлын болон 
хөрөнгө, орлогын мэдүүлгийг бүртгэх, хадгалах эрх бүхий албан тушаалтнуудын үйл 
ажиллагааг үнэлэх үнэлгээний тайлан, танилцуулгыг гаргаж Цагдаагийн ерөнхий 
газарт хүргүүлсэн. 

Авлигын хор хөнөөл түүнээс урьдчилан сэргийлэх нь, ХАСХОМ-
ийг мэдүүлэхэд анхаарах асуудал сэдэвт сургалтын материал, Авлига, ашиг 
сонирхлын зөрчлөөс урьдчилан сэргийлэх чиглэлээр Авлигатай тэмцэх газраас 
бэлтгэсэн 5 төрлийн видео шторкыг төвийн нэгдсэн 
сургалтын www.“Eincenter.mn/moodle” цахим системд байршуулж мэдээ, мэдээлэл 
өгч ажилласан.    

Алба хаагчаас албан үүргээ гүйцэтгэхэд ашиг сонирхлын зөрчил 
үүссэн, үүсэж болзошгүй нөхцөл байдалд Нийтийн албан нийтийн болон хувийн 
ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай 
хуулийн 8 дугаар зүйлд заасны дагуу мэдэгдэл, тайлбарыг тухай бүр гаргаж, мөн 
хуулийн 11, 12-р зүйлд заасан хориглолт хязгаарлалтыг хэрэгжүүлж ажиллах 
талаарх баталгааг 150  алба хаагчаас гаргуулан авч ажилласан. 

Авлига, ашиг сонирхлын зөрчлөөс урьдчилан 
сэргийлэх ажлын хүрээнд авлигын эсрэг хууль, тогтоомжийг сурталчлах, алба 
хаагчдын мэдлэгийг дээшлүүлэх зорилгоор алба хаагчдын дунд асуулт, хариулт, 
танин мэдэхүйн “АХА” тэмцээнийг зохион байгуулсан. 

 
 

http://www./

1.3 Сургалт, соён гэгээрүүлэх ажлын чиглэлээр: 
Алба хаагчдын мэдлэг, ур чадварыг дээшлүүлэх зорилгоор төвийн даргын 

2022 оны А/16 дугаар тушаалаар “Сургалтын баг”-ийг байгуулан, “Цагдаа, дотоодын 
цэргийн алба хаагчдын мэдлэг, ур чадварыг дээшлүүлэх 2022 оны сургалтын 
нэгдсэн төлөвлөгөө”-ний дагуу хэрэгжүүлэх ажлын төлөвлөгөөг баталсан.  

 Төлөвлөгөөний дагуу 2022 оны 01 дүгээр улиралд зайн болон цахимаар 17, 
танхимаар 5 удаа нийт 22 удаагийн сургалтыг зохион байгуулж мэдвэл зохих хууль 
тогтоомжийг судлах 11 удаагийн сургалтад давхардсан тоогоор 1253, алба хаагчийг 
хөгжүүлэх 10 удаагийн сургалтад давхардсан тоогоор 1146,  төрийн болон төрийн 
бус байгууллагатай хамтарсан 1 удаагийн сургалтад давхардсан тоогоор 113, нийт 
22  удаагийн сургалтад давхардсан тоогоор нийт 2512 алба хаагчийг хамруулсан.  

Алба хаагчдын мэдлэг, ур чадвар, боловсролын түвшинг дээшлүүлэх 
зорилгоор Дотоод хэргийн их сургуулийн бакалаврын боловсролын эчнээ 
хөтөлбөрийн сургалтад 2, магистрын хөтөлбөрийн сургалтад 6,  Цагдаагийн 
ерөнхий газар, төрийн болон төрийн бус байгууллагаас зохион байгуулсан 
мэргэшүүлэх болон давтан сургалтад 12 алба хаагчийг хамруулсан. 

Цагдаагийн ерөнхий газраас Удирдлагын академитай хамтран зохион 
байгуулсан “Ахисан түвшний Жендерийн дүн шинжилгээ” сэдэвт сургалтад дарга, 
ахлах нийт 47 алба хаагчийн хамруулж, гэрчилгээ олгуулсан.  

Монгол Улсын Засгийн газрын 2018 оны 50 дугаар тогтоолоор баталсан "Бүх 
нийтийн эрх зүйн боловсролыг дээшлүүлэх үндэсний хөтөлбөр"-ийн 
хүрээнд шуурхай удирдлагын хэлтэс /102/-ийн 27 алба хаагчийг "Эрх зүйн хөтөч"-
ийн сургалтад хамруулж, гэрчилгээ олгуулсан. 

Гамшиг, гал түймэр, газар хөдлөлтийн аюулаас урьдчилан сэргийлэх, аврах 
үйл ажиллагаанд суралцах, өөрийгөө хамгаалах дадлыг хангуулах зорилгоор 
Нийслэлийн онцгой  байдлыг газрын Гамшгаас хамгаалах сургалт арга зүйн төвтэй 
хамтран 3 цагийн дадлага сургалтыг зохион байгуулж явуулсан.  

Алба хаагчдын мэдлэгийн түвшин тогтоох, судалсан хууль, эрх зүйн актуудын 
мэдлэгийг бататгах, шалгах зорилгоор “Цахим” шалгалтыг төвийн 
http://eincenter.mn/moodle сургалтын цахим хуудсыг ашиглан 1 удаа зохион 
байгуулж 95 алба хаагч, Цагдаагийн ерөнхий газрын Аюулгүй байдлын хэлтсээс 
зохион байгуулсан “Алба хаагчдын хууль ёсны эрх ашгийг хамгаалах, авлига, ашиг 
сонирхлын зөрчилгүй байх мэдлэгээ ахиулах, түвшинг тогтоох” цахим шалгалтад 78 
алба хаагчийг хамруулж, алба хаагчдын мэдлэг ур чадварыг үнэлж дүгнэсэн. 

 
Алба хаагчдын чөлөөт цагийг зөв боловсон өнгөрүүлэх, нийтийн биеийн тамир 

спортыг дэмжих, хамт олны уур амьсгалыг бүрдүүлэх зорилгоор төвийн даргын 2022 
А/12 “Спорт, соён гэгээрүүлэх баг”-ийг шинэчлэн байгуулж, ажлын төлөвлөгөөг 
гарган хэрэгжилтийг хангаж ажилласан. 

Байгууллагын үйл ажиллагааг сурталчлах, алба хаагчдын мэдлэг ур 
чадварыг дээшлүүлэх, хамт олны дунд халуун дулаан уур амьсгалыг бүрдүүлэх 
зорилгоор ТВ5 телевизийн “Чак Хак” нэвтрүүлэгт  5 багийн 10 алба хаагч оролцож 
Шуурхай удирдлагын хэлтэс /102/-ийн баг тэргүүн байранд шалгарсан.  

Алба хаагчдын логик сэтгэлгээг хөгжүүлэх, багаар ажиллах ур чадварыг 
дээшлүүлэх зорилгоор алба хаагчдын дунд "Тархины фитнес" танин мэдэхүйн 
тэмцээнийг зохион байгуулж, 5 багийн 20 алба хаагч оролцсоноос Захиргааны 
удирдлагын хэлтсийн баг тэргүүн байранд шалгарсан.  

Захиргааны удирдлагын хэлтсийн алба хаагчдын дунд “Хэн хамгийн их 
суниасан бэ?” челленж, “Амтат жор” үдийн цай хөтөлбөрийг удирдамж, 
төлөвлөгөөний дагуу зохион байгуулж явуулсан.  

Дэвшилтэд техник, технологийн ололт, түүнийг хэрхэн ашиглах зорилгоор 
Техник ашиглалтын хэлтсээс санаачлан 30 гар утасны аппликейшныг судалж, 

http://eincenter.mn/moodle

төвийн нийт алба хаагчдад сургалт явуулж дотоод сургалтын “Eincenter.mn/ moodle”  
цахим хуудсанд байршуулж ажилласан. 

Биеийн тамир-спортын багийн ажлын хүрээнд төвийн аварга шалгаруулах 
“Ширээний теннис”, “Гар бөмбөг”-ийн тэмцээнд зохион байгуулж, 5 хэлтсийн 11 баг 
тамирчин амжилттай оролцсон.   

Мөн Цагдаагийн ерөнхий газрын Хүч спорт хорооны аварга шалгаруулах 
Мөрдөн байцаах албаны нэрэмжит “Ширээний теннис”-ний тэмцээн,  Мэдээлэл, дүн 
шинжилгээ, шуурхай удирдлагын албаны аварга шалгаруулах “Дартс”-ын тэмцээнд 
төвийн алба хаагч нар амжилттай оролцсон.  

Алба хаагчдын хөдөлгөөний дутагдлаас урьдчилан сэргийлэх, эрүүл амьдрах 
хэв маягт төлөвшүүлэх зоригоор Монгол Улсын Ерөнхий сайдын санаачилгаар 
зохион байгуулагдаж байгаа “Илүүдэл жингүй-Эртэч монгол” аянд төвийн алба 
хаагчид нэгдэж 7 хоног бүрийн “Даваа” гаригт дасгал хөдөлгөөн хийж хэвшсэн. 

1.4 Олон нийттэй харилцах, сэтгэл зүйн чиглэлээр: 
Төвийн http://eincenter.police.gov.mn/ цахим сайтад байгууллагын үйл 

ажиллагаатай холбоотой 16 мэдээ, мэдээлэл, цагдаагийн бусад байгууллагаас 
бэлтгэн гаргасан гэмт хэрэг, зөрчлөөс урьдчилан сэргийлэх яриа таниулга, постер, 
контент, шторк  60,  102 дугаарт ирсэн дуудлага, мэдээллийн хоногийн нөхцөл 
байдлын тоон мэдээ 41, гэмт хэрэг, зөрчлийг шалгаж байгаа болон илрүүлсэн тухай 
мэдээлэл 38, алба хаагчдын ярилцлага 16, ЦЕГ-ын Хэвлэл мэдээллийн төв болон 
бусад алба, нэгж, байгууллагаас бэлтгэн гаргасан 55 мэдээ, мэдээллийг төвийн 
фейсбүүк хуудсанд байршуулсан.   
 “Eagle TV”, 25 телевизийн “25 цаг” мэдээллийн хөтөлбөрт төвийн хоногийн 
нөхцөл байдлын мэдээллийг тоймлон хүргэж, өөрийн хаяг, гэмт хэрэг зөрчил, гал 
түймэр, гамшиг осол, эмнэлгийн яаралтай тусламжийн дуудлага, мэдээлэл өгөхдөө 
“3 үгт хаяг” аппликейшныг ашиглан дуудлага, мэдээллийг өгөх боломжтой талаар 
иргэд, олон нийтэд мэдээлэл хүргэсэн.  

25 телевизийн “25 цаг” мэдээллийн хөтөлбөр, “Амрыг эрье” нэвтрүүлэгт Олон 
улсын эмэгтэйчүүдийн эрхийг хамгаалах өдрийг тохиолдуулан иргэд, олон нийтэд 
мэндчилгээ хүргэх ажлыг зохион байгуулсан.  

Цагдаагийн ерөнхий газрын Хэвлэл мэдээллийн төвд тусгай дугаарын утсанд 
дуудлага, мэдээлэл өгч байгаа иргэд алба хаагчдыг хэл амаар доромжлохгүй байх  
сэрэмжлүүлэг контент бүтээхэд хамтран ажиллах талаар албан бичиг хүргүүлж, 
сэрэмжлүүлэг яриа, контентын зураг авалтыг зохион байгуулсан.  

Тусгай дугаарын 101, 102, 103, 105 дугаарын утсанд тоглож залгасан 41 
дугаар луу эргэж холбогдоход ашиглалтад байхгүй дугаар 1, утсаа аваагүй 8,  
холбогдох боломжгүй 4, сэтгэцийн өвчтэй 13, утсаа тасалсан 2, бага насны хүүхэд 
өөрөө утсаа аваад салгасан 1, орох ярианы эрх хаагдсан 1, андуурсан 1, эцэг эх, 
асран хамгаалагчтай нь холбогдон тусгай дугаарын утсанд тоглож залгахын хор 
уршгийн талаар тайлбарлан зөвлөгөө өгсөн.  

 
 “Цагдаа, дотоодын цэргийн байгууллагын соёл, эрүүл мэнд, сэтгэл зүйг 

төлөвшүүлэх хөтөлбөр”-ийг хэрэгжүүлэх салбар төлөвлөгөөг боловсруулан 
батлуулж, хэрэгжилтийг хангаж ажиллаж байна. 

Шинээр томилогдсон 6, албанаас чөлөөлөгдөх хүсэлт гаргасан 1, сонгон 
шалгаруулалтад орохоор хүсэлт гаргасан 1, нийт 8 иргэнээс сэтгэл зүйн сорил авч,  
гэр бүл, ажил үүргийн асуудлаар 7 алба хаагч, 1 ар гэртэй ганцаарчлан уулзаж, 
шалтгаан нөхцөлийг тодруулах ярилцлага хийж зөвлөгөө өгсөн. 

Цагдаагийн байгууллагын http://system.police.gov/ системд байршуулсан 
сэтгэл зүйн 6 төрлийн сорил судалгаанд төвийн нийт 118 алба хаагчийг хамруулж,  
дүнг нэгтгэн танилцуулсан.  

http://eincenter.police.gov.mn/
http://system.police.gov/

Төвийн үйл ажиллагаа болон алба хаагчдын мэдлэг, ур чадвар, хамт олны 
уур амьсгал, манлайллыг сайжруулах зорилгоор саналын хуудас боловсруулж, 
хэлтэс, тасгийн дарга, ахлах албан тушаалтнуудаас авч, дүнг нэгтгэн танилцуулж 
ажилласан.  

1.5 Санхүү, аж ахуйн чиглэлээр: 
Тус төв нь 2022 оны 01 дүгээр улиралд цалин хөлс, нэмэгдэл урамшууллын 

зардалд 658.8 төгрөг, ажил олгогчоос төлөх нийгмийн даатгалын шимтгэлд 15.1 сая 
төгрөг, байр ашиглалттай холбоотой тогтмол зардалд 24.7 сая төгрөг, хангамж 
бараа материалын зардалд 30.2 сая төгрөг, норматив зардалд 12.6 сая төгрөг, эд 
хогшил урсгал засварын зардал 5.3 мян төгрөг, томилолтын зардалд 328.0 мян 
төгрөг, төлбөр хураамжийн зардалд 6.0 сая төгрөг, сургалтын зардалд 519.0 мян, 
нэг удаагийн тэтгэмжийн зардалд 4.0 сая төгрөг, нийт 759.3 сая төгрөгийн зарлагын 
гүйлгээ хийж, төрийн сангаар шилжүүлж ажилласан.  

Шилэн дансны хууль болон Монгол Улсын Засгийн газрын 2016 оны 01 дүгээр 
сарын 11-ний өдрийн 29 дүгээр тогтоолоор батлагдсан “Шилэн дансны цахим 
хуудсанд тавих мэдээллийн агуулга, нийтлэг стандартыг тогтоох тухай журам”-ын 
дагуу 2022 оны 01 дүгээр улирлын байдлаар хөрөнгө оруулалт, тендерийн 6, төсөв 
гүйцэтгэлийн 6, бусад 11, нийт 23 мэдээллийг байршуулсан.  

Худалдан авах ажиллагааны төлөвлөгөөний дагуу Багаж сэлбэг хэрэгсэл, 
Нормын хоол худалдан авах нээлттэй тендер, Тээвэр шатахуун худалдан авах 
харьцуулалтын аргын тендерийг www.tender.gov.mn сайтад цахимаар зарлаж 
худалдан авах ажиллагааг хугацаанд нь эхлүүлж Багаж сэлбэг хэрэгсэл худалдан 
авах тендерт үнийн санал ирүүлсэн 4 байгууллагаас багц 1 тендерт “Саммит” ХХК, 
багц 2 тендерт “Топика” ХХК нь шалгарч гэрээ байгуулан ажилласан.  

Аж ахуйн аргаар бэлтгэсэн хөрөнгийг үндсэн хөрөнгөнд бүртгэх зөвшөөрөл 
хүсэх, 2021 оны жилийн эцсийн тооллогоор ашиглалтын хугацаа дууссан, цаашид 
ашиглах боломжгүй нийт 601,618,322 төгрөг 48 мөнгөний үндсэн хөрөнгө актлах, 
37,783,624 төгрөгийн үндсэн хөрөнгийг данс хооронд шилжүүлэх тухай хүсэлт албан 
бичгийг Хууль зүй, дотоод хэргийн яамаар уламжлуулан Төрийн өмчийн бодлого 
зохицуулалтын газарт хүргүүлсэн.  

 
  1.6 Алба хаагч, ажилтны ажиллах нөхцөл, нийгмийн асуудлыг  

хангах, эрүүл мэндийг хамгаалах чиглэлээр: 
 Алба хаагчдын эрүүл мэндийг хамгаалах, өвчлөлийг илрүүлэх зорилгоор 123 

алба хаагчийг чих хамар хоолойн, 114 алба хаагчийг чихрийн шижин өвчний, 144 
алба хаагчийг коронавирус /ковид-19/-н халдварт өвчний илрүүлэх үзлэг 
шинжилгээнд хамруулж, 59 алба хаагчид эмнэлгийн анхан шатны тусламж 
үйлчилгээ үзүүлж ажилласан. 

Сүүж-Уул амралт, сэргээн, засах сувилалд амрах хүсэлтэй 41 алба хаагчийн 
хуваарийг гарган батлуулж, хуваарийн дагуу 22 алба хаагчийг сувилуулсан байна. 

Төвийн нийт 128 алба хаагч, ажилтныг “Практикал” даатгалд гэнэтийн ослын 
даатгалд хамруулсан.  

Алба хаагчдын дархлааг дэмжих, халдварт өвчнөөс урьдчилан сэргийлэх 
зорилгоор нэг удаагийн маск 3875ш, КF94 маск 640ш, гар ариутгагч санитол 310ш, 
дархлаа дэмжих бүтээгдэхүүн хатаасан аарц 310 хайрцаг, цэнэг 155 хайрцаг, 
витагрипп 310 хайрцаг, нийт 6.9 сая төгрөгийн амин дэм олгосон.  

Алба хаагчдын ажиллах орчин нөхцөлийг сайжруулах зорилгоор төвийн 
байрны 101 тоот өрөө, ээлжийн алба хаагчдын амралтын өрөө болон 2-4 дүгээр 
давхрын ариун цэврийн өрөөнд 46,6 сая төгрөгийн засвар үйлчилгээ хийсэн.   

Төвийн цайны газарт шаардлагатай тоног төхөөрөмжийн судалгааг хийж 3.3 
сая төгрөгийн тоног төхөөрөмж, хэрэгсэл, 9.5 сая төгрөгийн архивын зориулалттай 
нягтруулсан шүүгээ худалдан авч суурилуулсан.  

http://www.tender.gov.mn/

Сар шинийн баярыг тохиолдуулан 91 ахмад ажилтанд хүндэтгэл үзүүлж 4 сая 
төгрөгийн зарцуулсан.   

Алба хаагч, ажилтны ар гэр, ахуй амьдралыг дэмжих, нийгмийн асуудлыг 
шийдвэрлэх ажлын хүрээнд Шуурхай удирдлагын хэлтэс /101,105/-ийн алба 
хаагчийн хүүгийн эмчилгээний төлбөрт тусламж дэмжлэг үзүүлэх зорилгоор “Бусдад 
хайр түгээе” сайн үйлсийн аяныг зохион байгуулж  2.030.620 төгрөгийг хандивласан.   

Төвийн алба хаагчдын “Дундын сан”-аас нийт 15 алба хаагчид 2.163.300 
төгрөгийн мөнгөн тусламж дэмжлэг үзүүлсэн.  

 

Хоёр. Мэдээлэл, холбооны технологийн чиглэлээр: 

 Хууль зүй, дотоод хэргийн яамны Мэдээллийн технологийн газрын даргын 
ахалсан дэд ажлын хэсгийн хүрээнд "Моторолла" ХХК-наас ирүүлсэн асуумж, 
хүсэлтийн дагуу мэдээллийг боловсруулан хянуулж, дэд ажлын хэсэгт цахимаар 
хүргүүлж, тус яамны Мэдээллийн технологийн газрын дарга, н.Ган-Эрдэнэд 
танилцуулсан. Мөн тус яаманд байгуулагдсан энэ онд хэрэгжүүлэх төсөл 
хөтөлбөрүүдийг зохион байгуулах дэд ажлын хэсэг, Монгол Улсын Засгийн газрын 
шинэ сэргэлтийн бодлогын хүрээнд хэрэгжүүлэх төслүүдийн мэдээллийг загвар 
хүснэгтээр тус тус боловсруулж, хүргүүлсэн. 

Тус төвийн Техник ашиглалтын хэлтэс нь нэгдүгээр улирлын байдлаар нийт 
давхардсан тоогоор 167 үзлэг, үйлчилгээ, 154 засвар, 96 өргөтгөл суурилуулалт 
хийж EIN системийн тогтвортой ажиллагааг хангаж ажилласан. 

Чиглэл 
Гэмтэл 
саатал 

Засварласан ТҮҮ 
Өргөтгөл, 

суурилуулалт 
Нийт 

Программ хангамж 13 13 1 26 40 

Техник хангамж 14 13 31 18 62 

Радио холбоо 20 20 30 9 59 

Сүлжээ 37 37 67 8 112 

Телехяналт,  
дуу, дүрсний систем 

65 46 19 34 99 

Телефон холбоо 25 25 19 1 45 

Бүгд 174 154 167 96 417 

2.1 Радио, телефон холбооны чиглэлээр: 
Яаралтай тусламжийн дуудлага, мэдээллийг интернет сүлжээ ашиглан 

хүлээн авах туршилтын ажлын төлөвлөгөө, Уулын тулгуур цэгийн бааз станцад 
техникийн үзлэг үйлчилгээ хийх, дизель түлшээр нөхөн цэнэглэх төлөвлөгөөг гаргаж 
төвийн даргаар тус тус батлуулж, “Синус Дочи” ХХК-ний инженер техникийн 
ажилтнуудаар төвийн 5 давхрын серверийн өрөөний хөргөлтийн төхөөрөмжийн 
алдааг шалгуулж 3кг хөргөлтийн шингэн нэмүүлж, системд орчны агаарын болон 
даралтын тохиргоог хийлгүүлсэн. 

Төвийн нөөц цахилгаан үүсгүүрийн аккумуляторын цэнэг баригч төхөөрөмж 
гэмтэж цаашид дахин ашиглах боломжгүй болсон тул “Мехатроник электроник 
инженеринг” ХХК-аас шинээр батарей цэнэглэгч худалдан авч холболт тохиргоог 
хийн нөөц цахилгаан үүсгүүрийн найдвартай ажиллагааг хангасан. 

Нийслэлийн түргэн тусламжийн төвийн 31 албан бичгийн дагуу Нийслэлийн 
түргэн тусламжийн төв харьяа салбаруудын хүүхдийн түргэний дуудлага, мэдээлэл 
хүлээн авах IP телефон аппаратад гарч байгаа доголдлын шалтгаан нөхцөлийг 
тогтоон, гэмтлийг засварлаж хэвийн ажиллагаанд оруулсан. 

Монголын цахилгаан холбоо ХК-аас энэ оны 02 дугаар сарын 17-ны өдөр 
ирүүлсэн 1а/79 дугаартай албан бичгийн дагуу тус байгууллагын сүлжээ, станцад 
холбогдон ажиллах холболтын гэрээ”–ний төсөлтэй танилцаж, удирдлагаас өгсөн 

саналыг тусган Монголын цахилгаан холбоо ХК-ний гэрээ хариуцсан мэргэжилтэнд 
албаны цахим шуудангаар хүргүүлсэн. 

Яаралтай тусламжийн дуудлага мэдээллийг интернет сүлжээ ашиглан хүлээн 
авах туршилтын хүрээнд мэдээлэл хүлээн авагч нарын гэртээ ашиглаж байгаа 
компьютерын үзүүлэлт, интернетийн хурдны судалгааг гаргасан. 

Юнител ХХК-аас интернэт үйлчилгээний 3 дугаарын мэдээллийг албаны 
цахим шуудангаар хүлээн авч, Матрикс дотуур холбооны системд тохируулах ажлыг 
“NGNEX” ХХК-тай хамран хийж, үйл ажиллагааны заалны дотуур холбооны IP 
телефон утсаа ашиглан Юнителийн хэрэглэгчид рүү гарах дуудлага хийх 
боломжтой болсон.  

Тээврийн цагдаагийн албанаас ирүүлсэн 14-3/372 дугаартай албан бичгийн 
дагуу тус албаны иргэдэд лавлагаа, зөвлөгөө, мэдээлэл өгөх үүрэн холбооны болон 
Монголын цахилгаан холбооны суурин утас, дотуур холбооны IP телефон 
утаснуудын ашиглалтын байдалтай танилцаж дээрх дугааруудыг нэгдсэн нэг 
дугаарт шилжүүлж иргэдэд төрийн үйлчилгээг хүртээмжтэй түргэн шуурхай болгох 
телефон холбооны системийн технологийн шийдлийн талаарх зөвлөмжийг 8д/141 
албан бичгээр хүргүүлсэн. 

Цагдаа, онцгой байдал, эмнэлгийн байгууллагуудын техник хэрэгсэлд үзлэг, 
үйлчилгээ хийх хуваарийн дагуу Сүхбаатар дүүрэг дэх цагдаагийн газрын 2 дугаар 
хэлтэс, Чингэлтэй дүүрэг дэх цагдаагийн газрын 2 дугаар хэлтэс, Хан-Уул дүүрэг 
дэх цагдаагийн газрын 1, 2 дугаар хэлтэс, Нийслэлийн онцгой байдлын газрын 
харьяа Галт түймэр унтраах аврах 14, 30, 34, 74 анги, Нийслэлийн түргэн 
тусламжийн төвийн Хан-уул, Чингэлтэй дүүрэг дэх салбарын нийт 15 IP телефон 
аппарат, радио холбоо, сүлжээ, компьютерын техник тоног төхөөрөмжид техникийн 
үзлэг үйлчилгээ хийсэн. 

2.2 Сүлжээний чиглэлээр: 
Төвийн дотоод сүлжээнд ашиглагдаж байгаа хамгаалалтын /firewall/ 

төхөөрөмжийн виртуал тохиргоог хийж алба хаагчдын албаны суурин 
компьютеруудыг үйлдвэрийн MAC буюу дахин давтагдашгүй дугаараар бүртгэн 
заагдсан IP хаяг авах тохиргоо, Мэдээлэл хүлээн авагчдын дуудлага мэдээлэл 
хүлээн авах суурин компьютеруудад хаяг байршил илрүүлэх www.what3words.com 
веб хуудсанд хандах сүлжээний тохиргоог тус тус хийж, тус веб сайтыг ашиглах 
нөхцөл боломжийг бүрдүүлсэн. 

Дээрх ажлын хүрээнд үйл ажиллагааны заалны ханын дэлгэцийн удирдлагын 
компьютерыг интернет сүлжээнд холбож, ханын дэлгэц дээр цахим хурал, цаг үеийн 
нөхцөл байдлын мэдээ, мэдээллийг гаргах боломжтой болгосон.  

Цагдаагийн ерөнхий газрын Хар тамхитай тэмцэх газрын дотоод сүлжээнд 
өргөтгөл суурилуулалтын ажлыг хийж гүйцэтгэн ахлах мөрдөгч болон шинээр 
томилогдсон алба хаагчдын албаны суурин компьютеруудыг нэгдсэн сүлжээнд 
холбож, хэрэгцээт программ хангамжуудыг суулгасан. 

Цагдаагийн ерөнхий газрын Авто баазын харуулын байранд IP телефон 
аппарат шинээр суурилуулах тооцоо, Гал түймэр унтраах, аврах 65, 74 дүгээр 
ангиудыг сүлжээнд холбох зардлын тооцоог гарган албан бичгээр хүргүүлж, 
Баянзүрх дүүрэг дэх цагдаагийн газрын 2 дугаар хэлтсийн холбоо мэдээллийн 
инженерийн өрөөнд байрлах сүлжээний үндсэн болон замчлагч, бусад 
төхөөрөмжүүдийг серверийн өрөөнд шилжүүлэх тооцоо судалгааг хийсэн. 

Чингэлтэй дүүрэг дэх цагдаагийн 1 дүгээр хэлтсийн теле хяналтын камерын 
сүлжээний үндсэн төхөөрөмжид тохиргоо хийж, Мэдээлэл, шуурхай удирдлагын 
төвд дүрсийг дамжуулах нөхцөл боломжийг бүрдүүлж, Сонгинохайрхан дүүрэг дэх 
цагдаагийн газрын 1, 2, 3 дугаар хэлтсүүдийн хороо хариуцсан хэсгийн байцаагчдын 
дотоод сүлжээний замчлагч төхөөрөмжид гарсан гэмтлийг тодорхойлж, Нийслэлийн 
Багануур дүүрэг дэх цагдаагийн хэлтсийн 3, 4 дүгээр хороо хариуцсан хэсгийн 

http://www.what3words.com/

байцаагчдын сүлжээнд гарсан гэмтлийг Нийслэлийн мэдээлэл технологийн 
инженер техникийн алба хаагчидтай хамтран тус тус засварласан. 

Өмнөговь аймаг дах цагдаагийн газрын Ханбогд сум дахь цагдаагийн тасгийн 
3 ширхэг албаны суурин компьютерыг Цагдаагийн байгууллагын нэгдсэн систем 
/Direct access/-д холбож, Өвөрхангай аймаг дахь цагдаагийн газрын Хархорин сум 
дахь сум дундын цагдаагийн хэлтсийн дотоод сүлжээний замчлагч төхөөрөмжүүдэд 
гарсан гэмтэл саатлуудыг холбооны инженерт зааварчилга өгч дотоод сүлжээний 
холболтуудыг өөрчлүүлж, хэлтсийн жижүүрийн албаны суурин компьютерыг 
нэгдсэн сүлжээнд холбосон.  

Баруун чиглэлийн Мөрдөн шалгах газар, Баянгол дүүрэг дэх цагдаагийн 
газрын 1, 2, Сонгинохайрхан дүүрэг дэх цагдаагийн газрын 1, 2, 3, тус дүүргийн 
түргэн тусламжийн салбар, гал түймэр унтраах, аврах 18, 26, 29 дүгээр ангиуд руу 
чиглэсэн шилэн кабелд гэмтэл гарч Мэдээлэл холбоо сүлжээ кампаниа инженер 
техникийн ажилчидтай хамтран гэмтлийг тогтоож, засварлан хэвийн ажиллагаанд 
оруулсан. 

Гал түймэр унтраах, аврах 18 дугаар ангийн сүлжээнд гарсан гэмтэл, 
Тээврийн цагдаагийн албаны 1 дүгээр эгнээний хяналтын камерын сүлжээ, 
Хангарьд ордны хяналтын камерын сүлжээ, Хан-уул дүүрэг дэх цагдаагийн газрын 
2 дугаар хэлтэс, Замын цагдаагийн хэлтсийн “Туул-251” дүгээр пост хүртэлх 
агаарын шилэн кабелуудын гэмтэл, Цагдаагийн ерөнхий газрын Авто бааз, 
Чингэлтэй дүүрэг дэх цагдаагийн газрын 2 дугаар хэлтсийн харьяа Зуслангийн 
цагдаагийн тасгийн дотоод сүлжээнд гарсан гэмтлүүд, Олон нийтийн аюулгүй 
байдлыг хангах 4.9 гГц утасгүй сүлжээний Баянзүрх дүүргийн Скай таун хотхон, 
Ромёо жульета хотхоны бааз станцуудын гэмтлийг тус тус засварласан. 

2.3 Телехяналт камерын чиглэлээр: 
Нийслэлийн төрийн байгууллагууд ашиглах “UB engineering” газрын зургийн 

мэдээллийн сангийн талаар “ICT” группийн инженертэй уулзалт зохион байгуулж, 
Нийслэлийн нутаг дэвсгэрт суурилуулагдсан хяналтын камерыг бүртгэх, талбай 
орчмын камерыг тэмдэглэх, лайв дүрсийн харах боломжийн талаар мэдээлэл 
солилцож “UB engineering” газрын зурагт суурилсан мэдээллийн санд Цагдаагийн 
ерөнхий газрын Мэдээлэл, шуурхай удирдлагын төвийн камерын давхарга шинээр 
үүсгэн, Сүхбаатарын талбай орчмын камеруудыг шинээр тэмдэглэн, холбогдол 
бүхий 27 мэдээллийг оруулсан. 

Төвийн үйл ажиллагааны заалны Dexon ханан дэлгэцийн систем, гудамж, зам 
талбайн болон төвийн дотоод хяналтын камеруудын бичлэгийн төхөөрөмжийн 
ашиглалтыг нэмэгдүүлэх зорилгоор шинээр төлөвлөлт хийж, 204, 205, 207-210, 
2012, 216, 218 сүлжээний хаягтай бичлэгийн төхөөрөмжүүдэд холбогдсон 
камеруудыг шилжүүлэн нэгтгэж, дүүргийн цагдаагийн хэлтсийн жижүүрийн хяналтад 
204, төвийн харьяаны гудамж, талбайн хяналтад 205, Замын хөдөлгөөний 
удирдлагын төвийн харьяаны замын уулзварын хяналтад 214, аймгийн цагдаагийн 
газрын жижүүрийн хяналтад 207 хаягтай бичлэгийн төхөөрөмжийг тохируулж  
нөөцөд 4 бичлэгийн төхөөрөмжийг ашиглахад бэлтгэсэн. 

Төвийн даргын энэ оны 02 дугаар сарын 21-ний өдрийн баталсан “Дүүрэг дэх 
цагдаагийн газар, хэлтсүүдийн телехяналтын төвүүдийн ашиглалтыг сайжруулах, 
аюулгүй байдлыг хангах чиглэлээр” хэрэгжүүлэх ажлын төлөвлөгөөний дагуу 
Баянгол, Баянзүрх, Сүхбаатар дүүрэг дэх цагдаагийн газар, хэлтсүүдэд ажилласан 
талаар илтгэх хуудас бичиж, Хан-Уул дүүргийн цагдаагийн 2-р хэлтсийн теле 
хяналтын өрөөний дэлгэцийн ард талын серверийн өрөөний сүлжээний кабелд 
үйлчилгээг хийж, гадна талбайд 1ш камер суурилуулж, холболт тохиргоог хийсэн. 

 “Сар шинэ 2022” нэгдсэн арга хэмжээний хүрээнд 7 теле хяналтын 
төхөөрөмжийг Баянзүрх, Сонгинохайрхан Хан-Уул, Чингэлтэй дүүргийн цагдаагийн 
газруудын нутаг дэвсгэр болох Их дэлгүүр, Бөмбөгөр, Саппоро, Цамбагарав, Хүчит 

шонхор, Бөхийн өргөө, Хүннү молл, Төв цэнгэлдэх хүрээлэн орчимд суурилуулж, 
Нийслэлийн цагдаагийн удирдах газраас ирүүлсэн энэ оны 02 дугаар сарын 07-ны 
26в/438 дугаартай албан бичгийн хүрээнд Баянгол дүүргийн 10, 12 дугаар хорооны 
нутаг дэвсгэрт 2 ширхэг зөөврийн телехяналтын төхөөрөмжийг суурилуулж, дүрсийг 
Баянгол дүүргийн цагдаагийн нэг, хоёрдугаар хэлтэст холбож хяналт тавих 
боломжийг бүрдүүлсэн. 

Төвийн даргаас өгсөн чиглэлийн дагуу төвийн жижүүрийн угтах хэсэг, үйл 
ажиллагааны танхимд утасгүй сүлжээгээр холбогдох хяналтын камерын 
суурилуулж, төвийн даргын утсанд холболт тохиргоог хийн хяналт тавих боломжийг 
бүрдүүлсэн.  

Төвийн гудамж, талбайн хяналтад ашиглагдаж байгаа камерын гэмтлийг 
засварлах чиглэлээр Хангарьд ордны дээвэрт байрлах утасгүй сүлжээний бааз 
станцад засвар үйлчилгээ хийж, гэмтэлтэй 11 цэгийн теле хяналтын камерыг хэвийн 
ажиллагаанд оруулж, гудамж, зам талбайн камеруудын ажиллагаа, бичлэгийн 
төхөөрөмжийн тохиргоог шалгаж, сүлжээний хаягийг нэг бүрчлэн тулгаж, 
жагсаалтыг шинэчилсэн. 

Цагдаагийн ерөнхий газрын Санхүү аж ахуйн албаны харьяа “Сүүж уул“ 
амралт, сэргээн засах сувиллын даргын энэ ойн 01 дүгээр сарын 07-ны өдрийн 
6д/165 дугаартай албан бичгийн дагуу шалган нэвтрүүлэх байрны 3 телехяналтын 
камерын тэжээлийн төхөөрөмжийг сольж, телехяналтын системийг хэвийн 
ажиллагаанд оруулсан. Мөн 2 компьютерыг цагдаагийн нэгдсэн сүлжээнд холбон, 
сувиллын даргын өрөөнд “Mongol sat” кабелийн телевизийн төхөөрөмжид тохиргоо 
хийж  ажиллагаанд оруулсан. 

Цагдаагийн ерөнхий газрын харьяа Хар тамхитай тэмцэх газраас ирүүлсэн 
албан бичгийн дагуу тус газрын эд, мөрийн баримт хадгалах өрөөнд суурилуулсан 
телехяналтын камерт сүлжээний тохиргоо хийж, хэвийн ажиллагаанд оруулсан. 

Цагдаагийн ерөнхий газрын Сургалт, дадлагын төвийн даргаас ирүүлсэн 22/5 
дугаартай албан бичгийн дагуу дотоод телехяналтын системийг шалган сүлжээний 
төхөөрөмжийн кабель салсныг холбож, 16 телехяналтын камерыг хэвийн 
ажиллагаанд оруулсан. 

2.4 Систем, программ, техник хангамжийн чиглэлээр: 
Цагдаагийн ерөнхий газрын Шуурхай удирдлагын штаб, ШУХ/102/-ийн 

Ерөнхий зохицуулагчийн ашигладаг Зарлан мэдээллийн масс мессежний 
программын серверт гэмтэл гарч мессеж илгээх, хүлээн авах хэсэг ажиллагаагүй 
болсныг серверийг шинээр тохируулж хэвийн ажиллагаанд оруулж 64 бит үйлдлийн 
системд ашиглах боломжтойгоор үйл ажиллагаанд нэвтрүүлсэн. 

Нийслэлийн түргэн тусламжийн төвийн эмч, зохицуулагчийн шинээр 
хөгжүүлж байгаа “Medsoft” программ хангамжид зориулж хаягийн мэдээлэл 
солилцох боломжийг бүрдүүлсэн өгөгдлийн сан үүсгэж, ШУХ/103/-т бүртгэгдэж 
байгаа түргэн тусламжийн дуудлага мэдээллийг хуулбарлах сервисийн кодыг 
боловсруулалтыг хийж гүйцэтгэн тус төвөөс ирүүлсэн хүсэлтийн дагуу веб дуудлага 
бүртгэх программын ШУХ /103/-ийн дуудлага бүртгэх хэсэгт Сүхбаатар дүүргийн 9, 
10, 11 дүгээр хорооны дуудлага, мэдээллийг Чингэлтэй салбарт, Баянзүрх дүүргийн 
6, 15, 18, 25-р хорооны дуудлага мэдээллийг Төв салбарт шилжүүлэх өөрчлөлтийн 
кодын боловсруулалтыг хийж гүйцэтгэн үйл ажиллагаанд нэвтрүүлсэн. 

ШУХ /101, 105/-ээс Гал, түймэр гамшиг ослын дуудлагыг гал түймэр унтраах 
аврах ангиудад шилжүүлэх үед EIN программаас тушаал авагдахгүй, зөвшөөрөх 
боломжгүй гацдаг гэх алдааг засварлах кодын боловсруулалтыг хийж гүйцэтгэсэн. 

Серверийн өрөөнд байрлах сул сервер дээр виртуал машин үүсгэж, VM ware 
V center программ хангамж суулган, DNS, Windows server 2016 үйлдлийн систем 
суулгаж, тохиргоо хийсэн. 

Цагдаагийн алба хаагчдад масс мессеж илгээх зориулалт бүхий Зарлан 
мэдээллийн программд бүртгэлтэй давхардсан тоогоор 40.000 хэрэглэгчийн 
мэдээллийг устгаж 10.846 хэрэглэгчийг шинээр бүртгэж, сэтгэл зүйн дэмжлэг 
үзүүлэх МASS мессеж 8 удаа  илгээж, төвийн нийт 153 алба хаагчдад ковидын цаг 
үеийн мэдээг 5 удаа цахим зурвасаар илгээсэн. 

Төвийн алба хаагчдын албан хэрэглээний компьютерын нэр, IP хаяг, MAC 
хаягийн бүртгэлийг шинэчлэн гаргаж, Үйл ажиллагааны танхимын мэдээлэл хүлээн 
авагчдын компьютер түүний техник хэрэгслийн тухай бүр шалгаж, шуурхай 
удирдлагын хэлтэс 102-ийн Ерөнхий зохицуулагч нарын компьютерын тэжээлийн 
блок болон эх хавтан нь дахин засварлах боломжгүйгээр гэмтсэн тул хуучин 
процессор сольж суурилуулан хэвийн ажиллагааг хангасан.  

Хар тамхитай тэмцэх газрын шинээр томилогдсон 1, Цагдаа, дотоодын 
цэргийн сургалтын нэгдсэн төвийн 4 нийт 5 алба хаагчийн компьютерыг цагдаагийн 
байгууллагын домэйн нэгдсэн сүлжээнд холбож, дотоод цахим шуудангийн хаяг 
тохируулж, 1 алба хаагчийн компьютерын гэмтлийг тодорхойлж шинээр үйлдлийн 
систем хэрэгцээт программ хангамжуудыг суулгаж хэвийн ажиллагааг хангасан. 

Гурав. Яаралтай тусламжийн дуудлага, мэдээлэл хүлээн авч, 
 шуурхай удирдлагаар хангах чиглэлээр: 

Мэдээлэл, шуурхай удирдлагын төвийн 102 тусгай дугаарын утсаар 2021 оны 
12 дугаар сарын 26-ны өдрийн 05:00 цагаас 2022 оны 3 дугаар сарын 26-ны  өдрийн 
05:00 цаг хүртэлх хугацаанд гэмт хэрэг, зөрчил, зам тээврийн ослын 341070 
дуудлага, мэдээлэл (Үүнээс: гэмт хэргийн 4296, зам тээврийн ослын 24892, 
зөрчлийн 78904, хүүхэд гэр бүлийн хүчирхийллийн 11288, сураггүй алга болсон хүн, 
хүүхдийн талаар 841, олдсон хүн, хүүхдийн талаар 299 мэдээлэл бүртгэгдсэнээс 
цагдаагийн алба хаагчтай холбоотой 202, гадаадын иргэнтэй холбоотой 81, 
согтуугаар үйлдэгдсэн 38859)-ийг хүлээн авч, нутаг дэвсгэрийн цагдаагийн 
байгууллагуудад дамжуулж, шийдвэрлэлтэд хяналт тавьж ажилласан. Гэмт хэргийн 
4296 дуудлага, мэдээллийг төрлөөр нь ангилбал: Хүний амь нас хохирсон 625, 
дээрэмдэх 139, хүчиндэх 126, залилах 50, хулгайлах 1734, хүний эрүүл мэндэд 
хохирол учруулах 343 бусад хэргийн 1279 дуудлага мэдээлэл бүртгэгдсэн байна.  

Тусгай дугаарын 103 утсаар эмнэлгийн түргэн тусламжийн 395659, үүнээс 
өвчлөлийн 56525, осол гэмтлийн 16205, төрөх эмэгтэйчүүдийн 3323 дуудлага 
мэдээлэл бүртгэгдсэн байна. 

Тусгай дугаарын 101,105 утсаар гал түймэр, гамшиг ослын 865, үүнээс гал 
түймрийн 840, аврах ажиллагааны 95 дуудлага, мэдээллийг хүлээн авч, холбогдох 
алба, нэгж, салбаруудад дамжуулан, шуурхай удирдлага, зохицуулалтаар ханган 
ажилласнаас 483 дуудлага, мэдээлэлд гал унтраах, аврах анги ажилласан байна.  

Төв, орон нутаг дахь цагдаагийн газар, хэлтсүүдийн нөхцөл байдал, тусгай 
дугаарын утсанд ирсэн онцлог мэдээллүүдийг Цагдаагийн ерөнхий газрын Онцгой 
нөхцөл байдлын шуурхай удирдлага, зохицуулалтын хэлтэст 3809 мэдээлэл, 
Эрүүгийн цагдаагийн албаны жижүүрт 178 мэдээлэл, Мөрдөн байцаах албаны 
жижүүрт 153, Нийслэлийн цагдаагийн удирдах газрын Дотоод аюулгүй байдлын 
хэлтэст 134 мэдээллийг тус тус дамжуулж ажилласан. 

Зохицуулагч-галын шинжээч нар 124 удаа гал түймрийн хэргийн газрын үзлэгт 
хууль хяналтын байгууллагын албан тушаалтнуудтай хамтран ажиллаж, шинжээч 
томилох, шинжилгээ хийлгэхээр ирүүлсэн 103 тогтоолыг хүлээн авч 79 дүгнэлт 
гаргаж ажилласан.  

Шуурхай албаны автомашины жолооч нар нь автомашины бэлтгэл бэлэн 
байдлыг хангаж, гал түймрийн дуудлагаар 124 удаа гарч 4530 км, бусад ажил 
үйлчилгээнд 94 удаа гарч 1250 км, нийт 5780 км замыг туулж ажилласан байна. 

Шуурхай удирдлагын хэлтсүүд хооронд шилжүүлсэн нийт 631 дуудлагад 
ерөнхий зохицуулагч нар хяналт тавьж ажилласан. 

Тусгай дугаарын 102 утсанд бүртгэгдсэн хулгайн 1783, хүүхэд, гэр бүлийн 
хүчирхийллийн 11208 дуудлагын шийдвэрлэлт, очсон хугацаанд хяналт тавьж, 
хулгайлах гэмт хэргийн дуудлага өгсөн 1654, хүүхэд, гэр бүлийн хүчирхийллийн 
дуудлага өгсөн 3380, сураггүй алга болсон гэж бүртгүүлсэн хүн, хүүхдийн талаар 
мэдээлэл өгсөн 941, нийт 5975 иргэнтэй холбогдож ажилласан байна. Мөн гэмт 
хэрэг, хэв журмын зөрчил, согтуу, зам тээврийн ослын нийт 184 дуудлага мэдээлэлд 
хяналтын камер, дэлгэцийн систем ашиглан хяналт тавьж, холбогдох алба, албан 
тушаалтнуудад мэдэгдсэн. 

Дөрөв: Сахилга хариуцлагын  
Алба хаагчдыг сахилга, ёс зүй, сахилгын дүрэм, хүний эрх, эрх чөлөөг 

зөрчигдөхөөс урьдчилан сэргийлэх, таслан зогсоох зорилгоор төвийн даргын 2022 
оны А/08 дугаар тушаалаар “Сахилга, ёс зүйн зөвлөлийг 6 хүний 
бүрэлдэхүүнтэйгээр байгуулсан. 

2022 оны 01 дүгээр улиралд  3 алба хаагч сахилгын арга хэмжээ авагдсан ба 
өмнөх оны мөн үетэй харьцуулахад 1 нэгжээр буюу 50 хувиар өссөн үзүүлэлттэй 
байна. Сахилга, ёс зүйн зөрчил гаргасан алба хаагчдын 3 буюу 100 хувь нь офицер 
бүрэлдэхүүн эзэлж байна.  

Зөрчлийн хэлбэрээр нь авч үзвэл ажил тасалсан 2 буюу 66,6 хувь, цагдаагийн 
алба хаагчийн ёс зүйн дүрэм зөрчсөн 1 буюу 33,3 хувь, сахилга ёс зүйн зөрчлийн 
шалтгаан нөхцлийг дүгнэхэд хувь хүний буруутай үйл ажиллагаа 3 буюу 100 хувь 
байна.  

Сахилгын зөрчлийг илрүүлсэн байдлаар нь авч үзвэл 2 буюу 66,6 хувийг 
тухайн байгууллагын дотоод хяналтаар, 1 буюу 33,3 хувийг иргэд байгууллагын 
гомдол мэдээллээр илрүүлсэн зөрчил эзэлж байна. 

Цагдаа, дотоодын цэргийн сургалтын нэгдсэн төвөөс зохион байгуулсан “Ёс 
суртахуун-Төлөвшил хандлага” сэдэвт төлбөртэй сургалтад 3 алба хаагчийг 
хамруулсан. 

Сахилга ёс зүй, ажлын хариуцлагыг дээшлүүлэх,  алба хаагчдын харилцаа 
хандлагад эерэг нөлөө үзүүлэх, хамт олны дунд таатай уур амьсгал бүрдүүлэх 
зорилгоор 2022 оны 01 дүгээр сарын 27-ын өдөр хуульч, лектор Ц.Азбаярыг урьж 
“Манлайллын мөн чанар, түүний төрөл”, “Санаачлага ба Оролцоо”,  “Манлайллын 
мөн чанар-ёс зүй ба хариуцлага”, “Зөв үлгэрлэл, нөлөөлөл”, “Харилцааны 
манлайлал”, “Хамтын манлайлал” зэрэг сэдвээр 2 цагийн сургалтыг зохион 
байгуулж явуулсан. 

Цагдаагийн ерөнхий газрын даргын 2017 оны А/248 дугаар тушаалаар 
баталсан “Цагдаагийн байгууллагын үйл ажиллагаанд дасан зохицох хөтөлбөр 
хэрэгжүүлэх” журам /код 944/-д заасны дагуу шинээр томилогдсон алба хаагчдад 
мэргэжлийн ур чадварыг бий болгох, сахилга, ёс зүйг төлөвшүүлэх, албанд нь 
богино хугацаанд дадлагажуулах зорилгоор 2022 онд томилогдсон 4 алба хаагчид 
халамжлан хүмүүжүүлэгч багш томилон ажиллуулж, гэрээний биелэлтийг тооцон 
ажилласан. 

Цагдаагийн албаны тухай хууль, Цагдаагийн ерөнхий газрын даргын 2017 
оны А/129 дүгээр тушаалаар баталсан “Цагдаагийн алба хаагчийн ёс зүйн дүрэм”, 
“Цагдаагийн алба хаагчийн сахилгын дүрэм” болон хууль тогтоомжийг чанд мөрдөж, 
сахилга, ёс зүйн зөрчил гаргахгүй байх талаар 2 төрлийн баталгааг давхардсан 
тоогоор 255 алба хаагчаас авсан.   

Төвийн дотоод журмыг төвийн даргын дэргэдэх зөвлөлийн 01 дүгээр 
хуралдаанаар хэлэлцэн төвийн даргын 2022 оны А/13 тушаалаар шинэчлэн баталж, 
хэрэгжилтэд өдөр тутам хяналт тавьж ажиллаж байна.  

Шуурхай удирдлагын хэлтсүүдийн мэдээлэл хүлээн авагчдын хүлээн авсан 
дуудлага мэдээллийг түүвэрлэн сонсож, харьцаа хандлагын зөрчил гаргаж байгаа 
эсэх, дуудлага мэдээллийг хүлээн авч байгаа байдалд хэлтсийн дарга, ерөнхий 

зохицуулагч нараас тогтмол хяналт тавьж, илэрсэн зөрчлийг тухай бүр засуулж, 
заавар, зөвлөмж өгч ажиллаж байна. 

Тав. Дүгнэлт 
 Алба хаагчдын харилцаа, хандлага, хамт олны уур амьсгалд эерэг нөлөө 

үзүүлэх, тэдний мэдлэг, ур чадварыг хөгжүүлэхэд дэмжлэг үзүүлэх зорилгоор 
төвийн хэлтэс, тасгийн дарга, ахлах алба хаагчдыг багийн системд оруулж 7 хоног 
бүр алба хаагчдын дунд сургалт, соён гэгээрүүлэх, сахилга, ёс зүй, үйл ажиллагаанд 
дэмжлэг үзүүлэх чиглэлээр ажил, арга хэмжээ зохион байгуулан ажилласнаар алба 
хаагчдын дунд эерэг уур амьсгал бүрдэж, алба хаагчдын албандаа хандлага 
дээшилсэн эерэг үр дүнтэй байна.  

Тус төв 2022 оны 1 дүгээр улиралд иргэн, хуулийн этгээдээс ирүүлсэн 
дуудлага, мэдээллийг бүрэн хүлээн авч, харьяалах анги байгууллагуудад цаг 
алдалгүй хүргэх, дуудлага мэдээлэл хүлээн авах техник, технологийн хэвийн үйл 
ажиллагааг хангах, дээд удирдах байгууллага, албан тушаалтнуудыг мэдээллээр 
хангах үндсэн чиг үүрэг, Цагдаагийн ерөнхий газар, Мэдээлэл, дүн шинжилгээ, 
шуурхай удирдлагын албаны болон төвийн 2022 оны гүйцэтгэлийн төлөвлөгөөг 
хэрэгжүүлэн ажиллаж, алба хаагчдаас ажлын цаг ашиглалт, албаны бэлэн байдал, 
байгууллагын аюулгүй байдлыг хангаж, хуулиар хүлээсэн үүрэг, ажлын байр /албан 
тушаал/-ны тодорхойлолтод заасан зорилго, зорилтоо “Хангалттай” гүйцэтгэж 
ажилласан.  

Зургаа. Цаашид хэрэгжүүлэх ажил, арга хэмжээ 
Мэдээлэл, дүн шинжилгээ, шуурхай удирдлагын алба болон Мэдээлэл, 

шуурхай удирдлагын төвийн 2022 оны гүйцэтгэлийн төлөвлөгөөнд тусгагдсан ажил 
арга хэмжээг хэрэгжүүлж, удирдлагаас цаг үеийн шинжтэй өгсөн үүрэг, ажлын 
чиглэлийн хэрэгжилтийг хангаж ажиллах. 

Мэдээлэл, шуурхай удирдлагын төвөөс 2022 онд хяналтад авч, хэрэгжилтийг 
хангах, биелэлт үр дүнг тооцох баримт бичгийн жагсаалтад тусгагдсан бодлогын 
баримт бичгүүдийн хэрэгжилтийг хангаж, биелэлтийг хугацаанд хүргүүлж ажиллах. 

Албаны сургалт, соён гэгээрүүлэх ажлын хүрээнд багуудын үйл ажиллагааг 
эрчимжүүлж, сургалтын төлөвлөгөө, соён гэгээрүүлэх ажлын төлөвлөгөөний 
хэрэгжилтийг хангаж ажиллах. 

“Цагдаа, дотоодын цэргийн алба хаагч, ажилтны эрх, хууль ёсны ашиг 
сонирхлыг хамгаалах хөтөлбөр”, “Цагдаа, дотоодын цэргийн байгууллагын соёл, 
эрүүл мэнд, сэтгэл зүйг төлөвшүүлэх хөтөлбөр”-ийн хэрэгжилтийг эрчимжүүлж, 
алба хаагчдын аюулгүй байдал, эрүүл мэндийг дэмжих чиглэлээр үр дүнтэй ажил, 
арга хэмжээг зохион байгуулж ажиллах.  

